
Da bi Yesu kyerɛkyerɛɛ wɔ 
tadeɛ no ho. Nkurɔfoɔ pii 
bɛtwa hyiaam sɛ wɔrebɛtie 
no. Ɛdɔm no yɛɛ kɛse. 

Ɛdeɛn na Yesu bɛyɛ? 



Ɔhunuu sɛ kodoɔ bi si bɛn no no, 
Yesu kɔtenaa mu. Seesei deɛ na 
ɔhunu nkurɔfoɔ no na wɔn nso 
hunu no sane te deɛ Ɔreka. 



Yesu firii aseɛ buu wɔn 
bɛ - abasɛm a ɛfa daa daa 
nneɛma ho, a ɛkyerɛkyerɛɛ 
biribi faa Onyankopɔn ho 
kyerɛɛ nkurɔfoɔ no. 



“Okuani bi kɔguu aba wɔ n’afuo mu.” Na 
Yesu abasɛm te sɛ mfonin a nsɛm ka ho 
na mmom ɛnyɛ deɛ wɔadorɔ.



Na nkurɔfoɔ no tumi hunu Okuani no wɔ 
wɔn ani so sɛ ɔreyɛ adwuma – na 
wɔahunu saa mperɛ bebree.



Aba a wɔagu no bi kɔguu 
kwan nkyɛn.  Ntɛm ara!  
Nnomaa de ahoɔhare sii 
fam bɛdiiɛ.



Aba no bi kɔguu afuo no mu beaeɛ 
a aboɔ wɔ. Ntɛm a na ɛnyinyini yɛɛ 
aduadeɛ afɛɛfɛ. Ankyɛ na owia a 
ano yɛn den ma wɔwuwuiɛ ɛsiane 
sɛ wɔn nhini antumi 
anwura anwea 
kumaa no mu. 



Aba no bi nso kɔguu 
nkasɛɛ mu. Antumi 
anso aba. Nkasɛɛ no 
twaa aduadeɛ ketewa 
yi ho hyiaeɛ, a ɛsii no 
owia ne nsuo a anka 
ɔbɛhia kwan. 



Aba no nkaeɛ no kɔguu asase pa so. 
Berɛ kɔɔ anim no, ɛnyinii frɔmfrɔm 

soo aba afoforɔ bebree. Ɛbɛyɛ sɛ 
okuani no ani gyeeɛ pa ara. 



Abasɛm no wieeɛ no, asuafoɔ no baa Yesu nkyɛn. 
Wɔbisaa sɛ, “Adɛn na wokyerɛkyerɛ wɔ abɛbuo 
mu yi?”



Yesu kaa sɛ abasɛm boa ma sɛ nkurɔfoɔ dɔ 
Onyankopɔn ampa a, wɔte no ase. Nkurɔfoɔ a wɔnnɔ 
Onyankopɔn no ntumi nte abɛbuo ase.



Yesu kyerɛkyerɛɛ abasɛm no mu. 
Ɔkaa sɛ aba no yɛ Onyankopɔn asɛm. 

Aba a ɛkɔguu nkwankyɛn no te sɛ obi a ɔte 

nanso ɔnte 
Onyankopɔn 
asɛm ase. 



Nnipa binom gye Onyankopɔn asɛm 
ntɛm. Wɔte sɛ aba a ɛkɔguu nkasɛɛ mu no. 

Nanso sɛ obi twetwee wɔn anaa ɔma nneɛma 
mu yɛ den ma wɔn ɛsiane sɛ 
wɔdɔ Onyankopɔn nti a, na 

awerɛhosɛm asi. 



Nkurɔfoɔ korɔ yi a wɔde anigyeɛ firii aseɛ dii 
Yesu akyi no sanee wɔn akyi na wɔgyaee Onyankopɔn 
asɛm tie. Wɔmpɛ sɛ wɔtua ɛka a ɛda hɔ ma 
wɔn a wɔbɛdi Onyankopɔn akyi no. Ɛyɛ 
awerɛhosɛm pa ara sɛ wɔbɛpɛ sɛ wɔbɛsɔ wɔn 
nnamfonom ani sene sɛ wɔbɛsɔ Onyankopɔn ani.



Nkasɛɛ a ɛwɔ 
abɛbuo yi mu 

no te sɛ ewiase yi mu 
haw ahodoɔ ne ɔdɔ a 
yɛde dɔ sika a ahyɛ 
nkurɔfoɔ abrabɔ ma. 
Wɔn ani abere rehwehwɛ 
sɛ wɔbɛnya sika bebree 
ne nneɛma afoforɔ 
na wei ma wɔyi 
Onyankopɔn firi 
wɔ abrabɔ mu. 



Nanso aba a ɛguu asase pa so na ɛma 
wɔnyaa otwa papa no te sɛ Onyankopɔn asɛm rebɔ 
awura akoma mu na ɛresesa nkurɔfoɔ abrabɔ. Saa 
nkurɔfoɔ yi sɔre Onyankopɔn na wɔde nidie ma no.



Na ɛdɔm no mpɛ sɛ wɔbɛkɔ. Pii no ara pɛɛ sɛ wɔdi 
Onyankopɔn akyi na wɔasɔ N’ani. Yesu abɛbuo no 
boa ma wɔtee sɛdeɛ wɔbɛtumi atie Onyankopɔn no 
ase. 



Okuani no ne Aba no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Mateo 13

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

